
GIPUZKOAKO FORU ARAU OROKORRA
Zergak zertarako? Gastu publikoei aurre egiteko. Estatuak zerbitzu batzuk eskaintzen ditu eta horiek zergetatik ordaintzen ditu. Baina diru hori ezin du edozein modutara eskatu, herritarrok eskubide eta obligazio batzuk ditugu. Gipuzkoako kasuan, eskubide eta obligazio horiek Gipuzkoako Foru Arau Orokorrean jasotzen dira. 
Gipuzkoak eskumena duen edo ez jakiteko zergak  ezarri eta jasotzeko Kontzertu Ekonomikoan begiratu beharko da. Bertan jasotzen da, EAE-k norainoko eskumena duen zergak arautzeko eta horretarako dago Gipuzkoako Foru Arau Orokorra, probintzia bakoitzak berea du eta ia berdinak dira. Hala eta guztiz ere, gure gainetik Europa dago, baina baita Estatuak ere. Izan ere, estatuak dauka beste estatuekin tributu arauen inguruan sinatutako akordioak bete behar ditugu eta horiek sinatzeko eskumena estatuak du eta hitzarmen hauek ere gure gainetik daude:
Zergapetze bikoitzari dagokionez, ezin da bi aldiz zergapetu pertsona berari gauza berarengatik. Horretarako, estatuek beste estatuekin konbenioak egiten dituzte. Adibidez, Joseba Gipuzkoan bizi da eta bertan du bere egoitza, baina Estatu Batuetan etxe bat alokatzen du. Bi aldiz zergapetua ez izateko eta sinatzen diren akordioengatik, Josebak toki batean soilik ordainduko du eta konbenio bakoitzak esango  digu zein estatuk duen lehentasuna.
Konstituzioa ere gure gainetik dago, printzipio nagusiak jasotzen ditu eta gaur egun kasu asko Konstituzioarekin irabazten dira nahiz eta hemengo legea erabili. Adibidez, errugabetasun printzipioari dagokionez (KE 24), zehapenak edo isunak ezin dira ezarri frogatu gabe eta hori errespetatu beharra dago. Eskubideez gain, errespetatu beharreko obligazioak ere ezartzen ditu, hala nola, zergak ordaintzeko obligazioa.
Betalde, tributuak 3 eratakoak dira:
· Tasak: adibidez, taberna bat dugu eta udaran terrazan mahaiak jarri nahi ditugu, baina lur hori publikoa da udalarena eta erabilera pribatua emateko, kopuru bat ordaindu beharko dugu, tasak alegia. 
· Zergak: ahalmen ekonomiko bat dugulako ordaintzen dugu
· Kontribuzio bereziak: administrazio baten jarduera bat dago eta jarduera hori dela eta gure jabetza baten balioa handitu egiten da. Adibidez, bizi garen kalean ez dagoela argindarrik, ondorioz, gure etxearen balioa ez da oso altua izango, baina udalak argiz hornitzen badu kalea, udalak kontribuzio berezia eska dezake.
* Tasak eta kontribuzio bereziak administrazioak egiten duen zerbaitengatik sortzen dira. Zergak aldiz, ahalmen ekonomiko bat dugulako ordaintzen dugu, baina ez dugu loturarik ordaintzen guk egiten dugun kontribuzioaren eta kontribuzio horrekin egiten denaren artean, adibidez, errepide bat egitean ez dute jartzen errepidearen metro karratu hau Aitorren zergengatik egin dela eta horko hori Amaiaren zergengatik.
Gipuzkoan Batzar Nagusiak ematen ditu arauak eta Diputazioak Foru Dekretuak. Batzuetan, arauetan jaso beharreko gai bat erregelamenduetan jasotzen da eta hori ezin da egin. Garrantzitsua da Foru Araua ongi menperatzea, kasu asko irabazten dira arau horren bidez batez ere, prozedura eta formaren inguruan. Beti begiratu behar da, Foru Arauaren erreserbari. Horrek esan nahi du zenbait figuran Foru Arau batean egon behar duela araututa. Baina hori ez da beti betetzen eta garapena erregelamendu bidez egiten da, ondo garatuta badago ez da ezer gertatzen, baina gaizki garatuta egonez gero kasua irabazten da.

BERANDUTZA INTERESAK

17.5.art.: (5.4) Elkarren laguntzaren barruan, zerga betebeharrak ezarri ahal zaizkie zergapekoei, haien xedea edozein dela ere. Zergapekoek ez badituzte betebeharrok betetzen, aplikatu beharreko araudian zehazten diren zerga zehapenak ezar daitezke. (5.5) Partikularren arteko egintzek edo hitzarmenek ezin dituzte zerga obligazioaren elementuak aldatu, eta Administrazioaren aurrean ez dute eraginik izango, ondorio juridiko-pribatuak sortu baditzakete ere. Partikularren artean egindako paktuak ezin du araua urratu, hau da, ez dute obligazio elementurik aldatzen arauak ezartzen du zein den subjektu pasiboa. 

18.art.: Foru arau bidez bestelakorik esaten ez bada, kreditu tributarioa eskuraezina da. Hau da, barka al dezake Diputazioak zerga zati bat ordaindu gabe uztea? Ez, kreditu tributarioa eskuraezina delako. Dirua nahi den tokian eduki daiteke (TUE, libre circulación de capitales), baina debekatuta dago dirua kanpoan edukitzea, adibidez, Suitzan, estatuko zergak ez ordaintzeagatik eta ez deklaratzeagatik. Hala ere, zerga zorra zenbaitetan, ez ordaintzea onartu daiteke lege bidez jasoa badago. Lege hori denok sortu baitugu, baina lege batean jasota ez badago eta hori aztertzen ez bada, prebarikazioa litzateke.

ZERGA OBLIGAZIOAK:

19.art.: Zerga obligazio nagusiaren xedea zerga kuota ordaintzea da. Zergen artean egiten den bereizketa gaia litzateke. PFEZ eta Elkarteen gaineko Zerga egitate zergagarria errentak lortzea litzateke, baina PFEZ kasuan, pertsona fisikoek lortzen duten errentak lortzea da helburua eta bestean Elkarteko errentak lortzea. Beraz, pertsona fisikoa banaiz eta soldata irabazten badut PFEZ ordaindu beharko dut, baina sozietate bat sortzen badut aldiz, hor irabazitako errentarengatik Sozietateen gaineko Zerga ordaindu beharko dut. 20. artikulua. Zerga-gaia. 1. Zerga-gaia zerga bakoitza taxutzeko foru arau bidez finkatzen den gertakizuna da. Berau gauzatzeak zerga obligazioa sortzen du. 2. Foru arau bidez zerga-gaiaren nondik norakoak osatu ahal izango dira zergapetu gabeko kasuak aipatuz. Gaiaren arabera, zerga bat edo beste ordaintzen da. Hala ere, salbuespen bat dago: 21.art.: zenbait kasutan ez da ordaindu behar, adibidez, ni pertsona fisiko bat naiz eta kaleratu egin naute eta indemnizazio gisa kopuru bat jasotzen dut. Errenta bat lortzen dut eta berez PFEZ zerga gaia bete da, baina kasu honetan salbuespen bat dago eta lortutako errenta horrengatik ez dugu zerga hau ordaindu beharko. Salbuespen kasuak gertatzen dira zerga obligazio nagusia erabat edo partzialki bete behar ez denean foru arau bidez hala ezarri delako, zerga-gaia egon arren (21).

22.art.: Zortzapena eta exijigarritasuna: noiz sortzen den, une hori da sortzapena, non eta tributu bakoitzaren foru arauak beste uneren bat finkatzen ez duen. Zerga obligazioa konfiguratzeko garrantzitsuak diren zirkunstantziak sortzapen datak erabakitzen ditu, non eta tributu bakoitzaren foru arauak bestelakorik xedatzen ez duen. 2. Ordaindu beharreko kuota, edo haren zati bat, sortzapenarena ez den beste une batean exijitu daitekeela ezarri ahal izango du tributu bakoitzaren araudiak. Adibidez, pertsona fisiko bat naiz eta soldata bat irabazten dut eta zergak ordaindu behar ditut. Baina legegileak epe bat jartzen du, urtebetekoa urtarrilaren 1etik abenduaren 31 arte. Zortzapen eguna kasu honetan, PFEZ urtarrilaren 1etik abenduaren 31 arte lortutako irabaziak izango dira, hau da, horixe izango litzateke zortzapena. Exijigarritasunari dagokionez, noiz ordaindu behar da? Epe batzuk daude, hurrengo urteko apirila eta ekaina bitartean ordaindu beharko da. Epe horretan ondo deklaratuz gero ez da ezer gertatzen, baina epea amaitzen bada eta ordaintzen ez bada, urraketa bat burutzen da eta ondorioz, zenbait errekargu ordaindu beharko dira. Adibidez, BEZA-ri dagokionez, urtea 4 epetan banatzen da eta ondorioz, lehenengo epean fakturatutako guztiagatik (urtarrila-martxoa), hurrengo hilabetean ordaindu beharko da (apirila). BEZA-ren subjektu pasiboa enpresarioa da, bezeroek enpresari ordaintzen diote produktua erostean, baina enpresa izango da BEZA hori ordaintzen duena.

23.art.: 1. Zerga obligazio nagusiaren kontura ordaintzeko betebeharra hauxe da berez, ordainketa zatikatuak egitera behartutakoak, atxikitzaileak edo konturako sarrerak egin behar dituenak zenbateko bat ordaintzea Zerga Administrazioari. Zerga obligazio hori autonomoa da zerga obligazio nagusiarekiko. 2. Zergadunak ahalmena du jasandako konturako ordainketen zenbatekoa zerga obligazio nagusitik kentzeko, baina tributu bakoitzaren foru arauak beste zenbateko bat ezartzen badu, horixe kenduko da. PFEZ hurrengo urteko apirila eta ekaina bitartean ordaindu behar da, baina ogasunak ez du hainbeste itxaron nahi eta ondorioz, urtean zehar kontura ordaintzeko zerga obligazioa ordaintzea eskatzen digu. Adibidez, soldata bat jasotzean 140€ bruto jasotzen baditut eta 20€ Gizarte Segurantzarako kentzen badidate eta beste 20€ zergetarako, 100€ neto edo garbian irabaziko ditut. Hilabetero kopuru bat ordaintzen dugu nominatik kentzen digutelako, hori izango litzateke 23.artikuluan jasotzen dena. Urte bukaeran ordaintzeko falta zaidana hurrengo urteko apirila eta ekaina bitartean ordaindu beharko ditut, baina gehiago ordaintzen badut ogasunak bueltatuko dizkigu. 23.artikuluan bi obligazio daudela ikus dezakegu, nagusiak langilearekin dagoen obligazioa ordaintzeko eta langileak ogasunarekin soldatatik zati bat kendu behar diolako langileari ogasunarentzat. Beste erlazio bat ere sortzen langilea ogasunarekin badakielako bere soldataren zati bat ogasunarentzat dela.

25.art.: Zerga obligazio osagarriak. 1. Sekzio honetan jasota dauden gainerakoekin zer ikusirik ez dutenak dira zerga obligazio osagarriak. Zerga Administrazioari ordaindu behar zaizkion diruzko prestazioak dira, beste zerga obligazio batekin lotuta exijitu beharrekoak.Honako hauek hartzen dira zerga obligazio osagarritzat: Berandutza interesa, aitorpena epez kanpo aurkezteagatik ezartzen diren errekarguak eta epe exekutiboko errekarguak ordaintzekoak, eta foru arau bidez ezartzen diren gainerakoak. 2. Zerga zigorrak ez dira obligazio osagarritzat hartzen. Ogasunak epe bat ematen dit ordaintzeko eta epea amaitu eta bi hilabetera ordaintzen dut, berandu ordaindu duenak poltsikoak bere ez zen diru bat izan du denbora batean (ogasunarena zen) eta ondorioz berandutza interesa ordaindu beharko du. Ogasunak markatzen du noiz ordaindu behar den.

26.art.: arau bakoitzak epe bat ematen digu ordaintzeko eta guk borondatezko epe horretan ordaindu behar dugu, epe horretan ordaintzen badugu ez da ezer gertatzen eta hor amaitzen da gauza. Borondatezko epea amaitu ostean ordaintzen bada, ondorio larriak izan litzake horri ondoriorik eman ezean: denok nahi dugun momentuan ordainduko genuke edo ez genukeen ordainduko administrazioari kalte eginez. Horri aurre egiteko, legegileak (ogasunak) esaten digu, borondatezko epea amaitu ostean ordaintzen bada plus bat ordaindu beharko dela (berandutza interesa). 26.2.artikuluan jasotzen diren kasutan ematen dira:
a) Administrazioak likidazio bat egin ondoren atera den zorra edo zigorraren zenbatekoa borondatez ordaintzeko epea amaitu eta ordainketa oraindik egin ez denean.
b) Autolikidazio edo aitorpen bat aurkezteko epea behin amaituta hura aurkeztu ez denean edo aurkezpena gaizki egin denean, foru arau honen 27.2 artikuluan epez kanpoko aitorpenak aldez aurreko errekerimendurik gabe aurkezteari buruz xedatutakoa salbuetsita. 
c) Zerga egoera erregularizatzen duen likidazio bat egiten denean, ordaintzeko borondatezko epea amaitzen denetik likidazio hori egin arte igarotako denboragatik.
d) Egintzaren exekuzioa eteten denean, salbu eta zigorren aurkako errekurtso eta erreklamazioak direnean. Bide administratiboari amaiera ematen dion ebazpena jakinaraztean irekitzen den borondatezko epea amaitu arte igarotako denboragatik exijituko da berandutza interesa.
e) Epe exekutiboa hasten denean, foru arau honek 28. artikuluaren 5 apartatuan xedatutakoa izan ezik.
f) Beste estatu batzuen edo nazioarteko edo nazioz gaindiko erakundeen titulartasuneko zorrak kobratzeko eskari bat jasotzen denean, salbu eta araudi horrek besterik zehazten duenean.
g) Zergapekoak bidegabeko itzulketa bat lortu duenean. Hau da, guk aitorpena egiten dugu eta nahasi egiten gara (10 ordaindu beharrean 30 ordaintzen dugu) eta ogasunari diferentzia bueltatzeko eskatzen diogu. Itzulketa honetan berandutzen bada interesak ere bueltatu beharko dizkigu.
*Autolikidazio sistema: gu gara, herritarrok, kalkulatu behar dugunak zenbat zor diogun ogasunari. Hau da, zergadunak dira kalkulatu behar dutenak administrazioari zenbat eman behar dioten. Zerga guztiak gaur egun sistema honetan oinarritzen da. 
*Likidazioa: ogasunak esaten digunean zenbat zor diogun.
Zerren gainean kalkulatzen da berandutza interesa? Bueltatu behar zen diruaren gainean. 
26.4 artikuluaren arabera, Zerga Administrazioak ez badu betetzen, berari leporatu beharreko arrazoiengatik, foru arau honetan ebazpena emateko ezartzen diren epeetako bat, epe hori betetzen ez denetik ebazpena eman arte edo ustezko ebazpenaren aurka errekurtsoa aurkeztu arte ez da berandutza interesik exijituko. Besteak beste, konpentsazio eskaeren ebazpena, likidazio egintza edo errekurtso administratiboen ebazpena jakinarazteko ezarrita dauden gehienezko epeak betetzen ez diren momentutik aurrera ez da exijituko berandutza interesik ordaintzea. Errekurtso administratiboen kasuan, hori zilegi izango da baldin eta errekurritutako egintza etetea erabaki baldin bada. Apartatu honetan xedatutakoa ez da aplikagarria izango ordainketak geroratu edo zatikatzeko eskaerak ebazteko epea betetzen ez denean. 

26.6 artikuluak esaten digu zein den berandutza interesaren kopurua. Bereiztu egin behar dira berandutza interesak eta legezko interesak. Berandutza interesa urtero aurrekontu legean jasotzen da zein den, gaur egun, %4,375eko da. Aurrekontu legeak ez badu ezer esaten, berandutza interesa legezko interesa + %25 izango dela dio 26.6 artikuluak. Bigarren paragrafoan ondorengoa aipatzen da: Dena den, berandutza interesa legezko interesa izango da, kreditu entitate edo elkarrekiko bermedun sozietate baten abal solidario bidez edo kauzio aseguruko ziurtagiri bidez osorik bermatzen diren zorrak geroratu, zatikatu edo etetean, adibidez, errekurritu egiten dut eta zerga zor bat sortzen zait eta ezin dudanez ordaindu banketxe batera joan eta abal bat eskatzen dut (abala berme bat da berme gisa etxea jartzen dut eta horren truke abala ematen didate). Ogasunari ordaintzen ez badiot, ogasunak abaletik hartuko dit eta gero bankuarekin zer gertatuko zaidan ogasunari ez zaio axola. Abala ez da gratis eta ordaindu egin behar da interesekin.


Zergak ordaintzeko borondatezko epe bat daukagu, bai autolikidazioetan (Adibidez, PFEZ) eta bai likidazioetan. Ogasunak borondatezko epe bat ematen digu hori ordaintzeko. Zer gertatzen da borondatezko epea amaitu eta ordaintzen ez dugunean? 3 aukera daude:

1. Berandu ordaintzen duzu, hau da, epez kanpo ordaintzea. Berandutza interes batzuk ordaindu beharko ditugu. (Banketxeari abala eskatzea ordaindu ezin duzulako hemen sartzen da).

2. Ogasuna konturatzea ordaindu ez duzula eta urraketa bat burutzen duzunez zehapen edo isun bat jarriko digu.

3. Preskripzioa: 4 urte urraketa tributarioen kasuan. Hau da, demagun 2014ko ekainean ordaindu behar dugula eta 2018ko uztailan ogasunak ez badigu oraindik harrapatu ezin digu ezer egin.







1. EPEZ KANPO ORDAINTZEA
27.art.: borondatezko epea demagun 2014ko ekainean amaitzen dela. Legeak dio epez kanpo ordaintzen baduzu ogasuna ohartu baino lehen, ez dela urraketarik burutzen. Ogasuna ohartzen bada ordaindu baino lehenago orduan bai eta isuna jarriko digu. Kasu honetan ez da aurretiazko errekerimendurik egongo, hau da, ogasunak ez digu ezer esan. Hau da, bere garaian ordaindu ez dugunaren aurrean ogasunak horretaz ohartarazten badigu, aurretiazko errekerimendua egongo da. 
Kasu berdinean, ez dut borondatezko epean ordaintzen eta epe batean eskutitz bat iristen zait esanez ordaindu ez dudala, hor aurretiazko errekerimendua egongo litzateke. Baina ogasuna ohartu eta ez badigu ezer esaten, ez litzateke aurretiazko errekerimendurik egongo. Horrelako kasuetan, jendeak askotan borondatezko epea amaitu eta badakienez ogasunak aurretiazko errekerimendua bidaliko diola ihes egiten dute edo desagertu egiten dira (Monederoren kasua). Izan ere, aurretiazko errekerimendua jasoz gero, urrapen bat egingo luke eta dirua itzultzeaz gain interesak ere ordaindu beharko luke. Monederok egin zuena izan zen, desagertu eta handik epe batera ogasunera joan gaizki ordaindu zuela esanez. Ihes egin zuenez eta errekerimendurik jaso ez zuenez, urrapena egitea saihestu zuen.
Dena den, epez kanpo ordaintzea nahiz eta ez izan urraketa bat eta isunik ez egon, %5 eta %10eko errekargoak ordaindu beharko dira, interes batzuk dira. Esan dezakegu, isun izaerarik ez duela, baina azken finean isun antzeko bat dela. 27.artikuluak hiru errekargo mota jasotzen ditu:
a) %5, beste kasu batean exijigarriak izan zitezkeen berandutza interesak eta zigorrak kanpoan utzita, baldin eta autolikidazioa edo aitorpena aurkezpena eta ordainketa egiteko borondatezko epea amaitu ondorengo sei hilabeteen barruan aurkezten bada. Lehendabiziko 6 hilabetetan ordaintzen bada.

b) %5, beste kasu batean exijigarriak izan zitezkeen zigorrak kanpoan utzita baina berandutza interesak sartuta, baldin eta autolikidazioa edo aitorpena aurkezpena eta ordainketa egiteko borondatezko epea amaitu ondorengo zazpigarren eta hamabigarren hilabeteen artean aurkezten bada. 6 hilabete eta 12 hilabete artean ordaintzen bada, %5az gain berandutza interesak ordainduko dira.

c) %10, beste kasu batean exijigarriak izan zitezkeen zigorrak kanpoan utzita baina berandutza interesak sartuta, baldin eta autolikidazioa edo aitorpena aurkezpena eta ordainketa egiteko borondatezko epea amaitu eta hurrengo hamabi hilabeteko epea behin igarota aurkezten bada. 12 hilabete baino beranduago ordaintzen bada %10ko errekargoaz gain berandutza interesak ere ordaindu beharko dira.

Askotan, inspekzioak eta horrelakoak egoten direnean, isuna jaso baino lehenago diru beltza dutenak borondatez deklaratu egiten dute hori guztia, rentableagoa ateratzen zaielako, izan ere berandutza interesa gehienez %10koa da eta isun txikiena %50ekoa. Preskripziora ere itxoitea posible da, baina arriskua dago ogasunak harrapatuko zaituela eta horrela izanez gero isuna ordaindu beharko da. 

Antzeko gauza gertatzen da amnistia fiskalarekin: zergadunek zergak ordaindu behar dituzte, baina batzuei beste batzuei baino gehiago gustatzen zaie ordaintzea eta estatuak badaki jendeak dirua aitortu gabe duela, atzerrian, ohe azpian... eta ogasunak badaki diru hori zaila dela aurkitzea. Horregatik, estatuak amnistia fiskala sortzen du, hau da, estatuak dirua eskatzen die, hau da, atzerritik buelta dezaten eta horren truke errekargoa bai baina isunik ez diela ordainduko.

27.4.artikuluak dio, artikulu honetan xedatutakoa aplikatu ahal izan dadin, epez kanpoko autolikidazioek espresuki identifikatu behar dute zein zergaldi den likidatzen dena, eta bakar-bakarrik zergaldi horri buruzko datuak jasoko dituzte. 

27.3 artikuluak esaten digu zenbait kasutan konpatibleak direla 27.artikuluko errekarguak eta 28.artikuluko errekargoak. 28.artikuluak epe exekutibokoak dira, eta 27koak aldiz epez kanpoko errekarguak.

28.artikuluko errekargoak: epe exekutiboko errekarguak epealdi hori hastearekin batera sortzen direla. Epe exekutiboa noiz hasten den jakiteko 165.artikulura jo beharko dugu: 1. Epe exekutiboa honela hasiko da:a) Zerga Administrazioak likidatutako zorrak direnean, foru arau honek 61. artikuluan haiek ordaintzeko jasota dagoen epea amaitu ondorengo egunean. b) Diru sarrera egin gabe aurkeztutako autolikidazioaren bidez ordaindu beharreko zorrak direnean, tributu bakoitzaren araudian ordaintzeko ezarritako epea amaitu ondorengo egunean edo, hura bukatu bada, autolikidazioa aurkeztu ondorengo egunean. Hau da, borondatezko epe bat dago, ogasunak likidatzen badigu 61 egun ditugu ordaintzeko eta autolikidazioan bagaude zerga bakoitzak esango digu epea zein den. Borondatezko epea agortu denean eta ordaindu ez badugu, epea amaitu ostean epe exekutiboa hasten da. Epe exekutiboak suposatzen du, beste errekargo batzuen zortzapena. Errekargo hauek 3 motatakoak dira:

1. %5ko errekargua premiamenduzko probidentzia (ogasunak bidaltzen digun eskutitza ohartarazpen moduan) baino lehen ordaintzen bada.
2. %10ko errekargua premiamenduzko probidentzia jaso ondorengo hilabetean ordaintzen bada.
3. %20ko errekargua, hilabete hori pasa ondorengo epean ordaintzen bada.

LABURBILDUZ:

· Borondatezko epe bat dugu, hor ordaintzen bada ez da ezer gertatzen. Salbu ogasunak ikusi ez dugula dena ordaindu.
· Ez badugu ordaintzen epe exekutiboa hasten da eta ondorengoa egin dezakegu:
· Zai egon preskribitu arte.
· Zai egon ogasunak harrapatu arte
· Ordaindu errekargoak ordainduz (27.artikulua)
· Aitorpena aurkeztu ordaindu gabe, ogasunak nola badakien zenbat ordaindu behar dugun 28.artikulua hasiko da aplikatzen eta premimenduzko probidentziarena exekutatuko da. 


29.art.: SUBJEKTU PASIBOAK DITUEN ZERGA OBLIGAZIO FORMALAK: obligazio formalaren adibidea aitorpena aurkeztea izan daiteke, baina horretaz gain, beste obligazio formal gehiago daude. PFEZ-n adibidez, pertsona guztiek ez dute aitorpena aitortu behar, soilik zenbait pertsonek
, egoera berezi batean daudenak. Aitorpena aurkezteak ez du zertan esan nahi ordaindu egin beharko denik. D) Kontabilitate eta erregistroen kasuan, jarduera ekonomikoa burutzen dutenak egin beharko dute eta zenbait kasutan obligazio guztiak bete beharko dira eta beste kasu batzuetan, sistemaren arabera, zenbait obligazio bakarrik bete beharko dira. E) tiketak izan daitezke fakturak edo ordezko agiriak, tiket hori ez da faktura baina ordezko agiria da eta jarduera ekonomikoak burutzen dituztenak eman beharko dituzte. Fakturazioak garrantzia handia dauka, gastuak demostratzeko froga direlako eta zergak, diru sarrerak - gastuen arabera ezartzen direlako. Fakturak ukanbehar batzuk bete behar dituzte:
· BEZ-a zenbatekoa den.
· Zenek kobratu dizun.
· Zein den enpresa
· NIF, DNI
· ...
G) Zergadunok obligazio batzuk ditugu eta obligazio horiek betetzen ditugun edo ez ogasunak begiratu beharko du: ikuskaritza edo egiaztapenen bidez. Ikuskaritza gogorragoa da, baina biek dute isunak jartzeko boterea. Horrelako bat egingo digutenaren mezu bat iristen bazaigu, ogasunari lagundu beharko diogu ikuskaritza eta egiaztapenenen jardueretan. Lagundu ezean, urrapen bat beteko dugu: Ogasunak ikusten badu, ikuskaritza batean, zerbait ordaindu ez dugula, garai batean ordaindu behar nuenagatik ordaintzea eskatuko digu + isuna + beste isun bat ez laguntzeagatik
EK-k dio, guztiok berdinak garela, baino hori gezurra da, izan ere, administrazioak geuk baino botere gehiago ditu. 30.art.: ogasunak dituen obligazioak: adibidez itzulketak. 31.art.: noiz egin behar ditu itzulketak? 6 hilabeteko epean bueltatu beharko du. Zer gertatzen da epe horretan bueltatzen ez badu? Berandutza interes bat ere itzuli beharko digula. Baina normalean hain berandu itzultzen duen, enpresak larriki kaltetzen dituela.
32.art.: adibidez, enpresa bat daukagu eta bi administratzaile daude. Nahi gabe, administratzaile bakoitzak behin deklaratzen du, beraz, enpresaren errenta bi aldiz deklaratzen da.
33.art.: ogasunaren likidazio bat dugu, eta zergadun batek likidazio bat jasotzen badu eta horrekin ados ez badago errekurtso bat jarri beharko du edo epaitegietara joan. Baina likidazio horrek exekuzioa martxan jarraituko du, hau da, ez da gelditzen. Beraz, edo ordaindu edo berme bat jarri beharko du. Baina isunik gabe, erruduntasun presuntzioa dagoelako. Epaitegiak zergadunaren aldeko epai bat ematen badu, ogasunak zer egin beharko du? Ogasunak berme hori bueltatu beharko dio. Baina demagun, berme hori banketxe bati erositako abal baten bidez ordaintzen duela, ogasunak kostu hori ere itzuli beharko dio eta gainera, berandu itzultzen badio, berandutza interesak ere. Hala ere, epai irmoen aurrean soilik ordainduko digu. Epaia zergadunaren kontrakoa bada, ogasunari ordaintzeaz gain kostak ere ordaindu beharko dira.
34.art.: zergapekoen eskubide eta bermeak. A (informazio eta laguntza eman behar digu adminisek), b (itzulketak nahiz okerreko sarreren itzulketak), c (bermeen kostua berreskuratu dezakete), d (euskara), e (prozeduraren tramitazioa zein egoeretan dagoen, hau da, zein fasetan dagoen), f (zergapekoek eskubidea dute jakiteko zein agintari ari den eramaten bere kasua), g (aurkezten ditugun ziurtagirien kopia jasotzeko eskubidea dugu, kopia jasotzerako garaian zigilua jartzeko eskatzea komeni da, eta nahi izanez gero orri guztietan), h (ogasunak ikerketak egiten ditu eta batzuetan zergapekoari informazioa eskatzen dio. Demagun, ogasunak kontratu bat edo faktura bat dauka gure kaltekoa dena, guk faktura ematen badiogu faktura hori gehiago ordaindu beharko dugu, aldiz demostratzen badugu kopia ez), i (administrazio tributarioak jasotzen dituen datu, txosten eta aurrekari guztiak isilpekoak dira eta ogasunak ezin izango ditu erabili, salbu tributuak eta isunak aplikatzeko), J (tratu egokia jasotzeko eskubidea), k (zerga adminisek kalte gutxien sortzen duen moduan gauzatu behar ditu bere jarduerak), L (alegazioak eta agiriak aurkezteko eskubidea, entzute tramitean aurkeztu beharko dira normalean, baina zenbait prozeduretan edozein momentutan aurkeztu daitezke), n (ondasun higiezinak erosi behar direnean, zenbait kasutan ogasunari balioa eska diezaiokegu, demagun etxe bat dugula eta saldu nahi dugu, baina nahi dugun prezioan? Ogasunak gutxieneko bat jarri dezake, diru beltza ekiditeko, adbz.: 1milioi €-tan erosi dudana 1€-an ezingo da saldu, hor atzean diru beltza dagoela ikus daiteke seguraski), p ("recurso de papeleta" ez du ezertarako balio, berdin gertatzen da Arartekoaren iradokizunekin), q (eskubidea dugu nahi ditugun adierazpenak egiteko, diligentzi batean geratzeko, hau da, gure kexak jasota geratzea. Orri bat da, non alegazioak eta adierazpenak jasota geratzen dira espedientean, hitzak airean ez galtzeko), s (zergapekoek eskubidea dute espedientean jasotakoaren kopia lortzeko, bere kontura eskuratzeko, hau da, joan gaitezke ogasunera espedientea eskatzera eta eman egin beharko digu).

ZERGAPEKOAK
Tributu mailan bi pertsona bi pertsona bereizten dira: administrazioa eta zergapekoak (hiritarrak).
35.ar.: ZEGAPEKOAK: obligazio formal eta materialak bete behar dituztenak dira eta pertsona fisiko eta juridikoak izan daitezke. Hauen artean subjektu pasiboak aurkitzen dira eta hor hauek bereizten dira: zergaduna eta zergadunaren ordezkoa. Bat baino gehiago direnean, solidarioa izango da (35.5).  Garrantzitsua da zein zergaren aurrean gauden jakitea zergapekoa zein den jakiteko. Zergaduna izango da, zerga bakoitzak ezartzen duen zerga-gaia burutzen duena eta errentak lortzen dituen pertsona juridikoa.
36.art.: Zergaduna izango da, zerga bakoitzak ezartzen duen zerga-gaia burutzen duena eta errentak lortzen dituen pertsona juridikoa. Zergadunaren ordezkoa 36.6.: adibidez, etxean obra handi bat egiten bada (pareta bat bota), zergaduna etxearen jabea izango da eta zergadunaren ordezkoa ondorengoa izango da: obra bat egiteko berez, udaletxera joan beharko da proiektu batekin baimena eskatzeko. Papeleo hori arkitekto batek burutzen du edo obra egin behar duena eta hori izango da zergadunaren ordezkoa. Hasieran berak egingo du ordainketa, baina ondoren, zergadunaren ordezkoak zergadunari, faktura egingo dio. 
*gogoratu, zerga bakoitzak zerbait zergatzen du eta horixe da zerga-gaia.
37.art.: KONTURAKO ORDAINKETAK EGITERA BEHARTUAK hauek ere zergapekoak dira. Azken finean, obligazio tributarioak dituztenak dira zergapekoak. Artikulu honetako zergapekoak 3 motatakoak dira (37.1, 37.2, 37.3).
1. Ordainketa zatikatua: 2015ko errenta 2016ko apirila-ekainean deklaratu behar da, baina ogasuna ez dago prest hainbeste itxaroteko eta urtean zehar zerbait ematea eskatzen dit. Zerbait hori, 3 hilabetero eman beharko dut (4 aldiz urtean) 2014an jasotako errentaren arabera.

2. Atxikitzailea: soldatan hilabetero kopuru bat kentzen digute, Ogasunarentzat eta Gizarte Segurantzarentzat.

3. Konturako sarrerak: ordainketak espezietan egitea, adibidez, 500€ etxea utziz ordaintzea, baina kopuru horrengatik zati bat ogasunarentzat doa. Adibidez, zor bat lagunari diruz ordaindu beharrean urdaiazpikoz ordaintzen badiozu, zati bat ogasunarentzat doa, urdaiazpiko zati bat? Ez, zati horren diruzko kopurua. Hau da, diruz ordaintzen bada, atxikitzailea izango da eta espezietan egiten bada ordainketa konturako sarrera, hortik ere diru kopuru bat kentzen delako.
38.art.: 3 eta 4 puntuak: ni nagusia naiz eta obligazioa dut langileen soldatatik zerbait kentzeko (atxikipena). 1 eta 2 puntuak: denda batek ordenagailuak saltzen ditu, bere prezioaz gain BEZ-a ere ezarri beharko dio eta dendaria behartuta dago erosleei jasanarazpen hori jasateko. Eta erosleek hori jasateko obligazioa dute. Ezin diogu dendariari esan BEZ-a gabe saltzeko.
PERTSONA FISIKOEN ONDORENGOAK
39.art.: zorrak dituen pertsona fisiko bat hiltzen bada, zer gertatzen da bere zorrekin? Ondorengoek beraren herentzia jasotzean, aberastasunak jasotzeaz gain zorrak ere jasoko dituzte. Herentzia besterik gabe onartzen bada, zorrak ondorengoen poltsikotik ordaindu beharko dira. Baina herentzia a beneficio inventario onartzen bada, zorrak herentzian jasotakoarekin soilik ordainduko dira, nahiz eta zorra handiagoa izan herentziako onurak baino (herentzia 500€ badira eta zorra 1milioi €, 500€ bakarrik jarriko dira zorra ordaintzeko). Zer gertatzen da herentzia soilik zorrak badira? Ondorengoek zorra ordaindu beharko dute? Artikulu honek baietz esaten du. Baina urraketen aurrean ez da horrela: Pertsonalitate Printzipioaren arabera, urraketa burutu duenak ordaindu beharko du eta hau hiltzen bada bere ondorengoek ez dute hori ordaindu behar. 39.2.: nahiz eta zerga zorra kalkulatu gabe egon, ez da oztopo izango ondorengoek zerga zorra hori ordaintzeko. Hau da, pertsona bat hil egiten da eta ogasuna ez da konturatu zerga zorrak zituenik eta ondorengoek onartu egiten dute herentzia. Geroago ogasuna konturatzen bada hildakoak zerga zorrak zituela, ondorengoek ordaindu beharko dute. Salbuespena: urrapenen ondoriozko zorrak badira edota a beneficio inventario onartzen badu herentzia eta herentzian dirurik ez badago. 
PERTSONA JURIDIKOEN ONDORENGOAK
40.1.art.: enpresa bat dugu (pertsona juridikoa) eta zerga obligazioak ditu. Desegin eta likidatu egiten bada, oraindik zergak ordaindu gabe izango ditu. Enpresa ez badago, zer gertatzen da zerga zorrekin? Enpresa erantzukizun mugatukoa bada, bazkideei edo partaideei eskualdatuko zaie muga batekin: likidazio kuotaren balioa eta baita ere, aurreko 4 urteetan jasotakoa. Demagun, enpresa SL bat likidatzen denean, bazkide bakoitzak 500€ eramaten dituela bi bazkide egonda. Ogasuna konturatzen bada enpresa horrek zerga zorra zuela 2000€-koa, bazkideek jasotako kuotarekin ordaindu beharko dute. Bakoitzak 1000€ ordaindu beharko ditu baina 500€-rekin iristen ez denez, aurreko urteetan bazkide bakoitzak jaso zuenetik kenduko du ogasunak. Hori ez da soldatan irabazitakotik kenduko, baizik eta enpresaren irabazietatik jasotakoagatik. Gauza bat langilea izatea da eta beste gauza bat bazkidea. Zergatik egiten da hau? Enpresa batek zorrak baditu, ez desegiteko zorrei aurre ez egiteko. Zer gertatzen da erantzukizun mugatua ez duten enpresen kasuan? Bazkide eta partaideek bere diruarekin ere ordaindu beharko dutela enpresako zorra. 40.2.art.: likidazio gabe iraungitze bada enpresa bat, adibidez, fusio edo lagapen kasuetan. Demagun bi SL desberdin ditugula eta fusionatu egiten direla, batak bestea hartzen duelako. Kasu horietan, desegin den enpresaren zorrei, enpresa hori hartu duen enpresak egin beharko dizkio aurre. 40.3.art.: fundazioak desegitean. 40.5.art.: aurreko adibidea, beste enpresa hartu duen enpresak aurre egingo die ere, oraindik ezagutzen ez diren zorrei. 40.6.art.: pertsonalitate printzipioa ez da aplikatuko.
Gogoratu 17.6.artikuluarekin: ogasuna bost axola hitzarmen pribatu bat egon den edo ez, zerga obligazioak ez dira aldatzen.

ZERGAREN ERANTZULEAK ERANTZULEAK
Nahiz eta zordun nagusi bat egon, nahiz eta zerga-gaia pertsona batek egin, legegileak beste figura bat aurreikusten du: erantzulea. Adibidez: PFEZ zergaduna ni naiz, baina zenbait egitatea ematen direnean, legegileak esan dezake beste batek neure zergagatik ere erantzun dezakeela. Eta egitate horiek zeintzuk diren ikusiko ditugu.
41.1.: erantzukizuna bi motatakoa izan daiteke: solidarioa eta subsidiarioa. 41.2.: legeak kontrako esaten ez badu erantzukizuna subsidiarioa izango da. Solidarioa gogorragoa baita. Erantzuleak zein zorrengatik erantzuk beharko du? --->  41.3. Adibidez: nahiz eta PFEZ zergaduna ni izan, Iratik zerbait egin duenez bera ere erantzule da, baina nik berandu ordaintzen badut, ez da Iratiren kulpa izango eta berak ez ditu berandutza interesak ordainduko. Baina Iratik ere borondatezko epe bat izango du eta hor ordaintzen ez badu, orduan bai izango dituela errekargo eta berandutza interesak. 41.4.: salbuespen batzuk daude eta horiek ematen direnean erantzuleak zigorrak ere hartuko ditu. 41.5.: erantzukizuna prozedura bat jarraituz egin beharko da. Erantzuleak parte hartzen duenean, honen gainean ere bada ez-badako neurriak hartzea posible da. 
Erantzukizun solidarioan ogasunak hautatu egiten du nori eskatu zorra, diru gehien duenari eskatuko dio. Erantzukizun subsidiarioan aldiz, lehenik eta behin zordun nagusiari eta ondoren, aurrekoak ezin izan badu ordaindu besteei.
ERANTZULE SOLIDARIOA: 42.1.art.: A) adibidez, patatak jasotzen irabazten dugu bizitza eta merkatu osoa hartu dugu patata modan jarri delako, baina ez dakigunez ezeri buruz, aholkulari fiskal baten laguntza eskatzen dugu. Aholkulari fiskal horrek tranpak egiten laguntzen badigu, bera laguntzailea izango da. Interesatua izateak ez du zertan laguntzaile aktibo izan. Laguntzaile aktibo horren kasuan, nola zergaduna ez jakin bat denez, gauzak okertzen badira laguntzailea izango da erantzule. 42.2. kasu hauetan, aurreko titularraren zigorrengatik eta zerga obligazioengatik erantzun beharko du, adibidez: enpresa bat dugu, non alde batetik, ordenagailuak egiten ditugun eta beste aldetik, asistentzia teknikoa ematen dugu. Pertsona batek, ordenagailuak saltzearen jarduera erosten digu (ez enpresa) eta guk horri ondorengotu egiten diogu dituen zor eta zerga obligazio guztiekin. Ogasunak edozeinengana jo dezake, edo guregana edo ondorengotu diogunarengana (diru gehien duenarengana). Jarduera hori erosi baino lehen, ogasunari eskatzen diogu ea zorrak dituen edo ez, 3 hilabeteko epean erantzun beharko digu eta horrela bada erantzule solidario bihurtuko gara. 3 hilabete baino beranduago ere ez badigu erantzuten ez gara erantzule solidario izango. A) Erantzukizuna ez da ezarriko elementu isolatuak badaude, salbu elementu isolatu horiek beharrezkoak badira... hau da, torniloak ditudan enpresa bat badut, makina, lokala, autoa... izango dut eta hori guztia enpresa izango da. Enpresa erosi nahi didanari makina soilik ematen badiot, makinarekin nahikoa denez. 42.3. Enpresa bat dugu eta langileak ditu. Enpresa horrek langileen soldatatik kopuru bat ogasunean sartu beharrean poltsikoan sartzen badut, erantzuleak administratzaileak, ezkontideak, bazkideak... izango dira (konpintxauta dauden guztiak, parte hartu dutenak aktiboki, baina baita ere interesa duten guztiak). 42.4. Isunak edo zigorrak normalean ez dira erantzukizunaren parte, baina kasu batzuetan bai: A) nik ogasunarekin zerga bat daukat, eta motor garesti bat daukat. Badakidanez zerga ordaintzen ez badut, motorra kenduko didala. Ondorioz, lagun bati saltzen diot motorra salbatzeko. B) pertsona batek zerga zor bat dauka eta ogasunak badaki horrek banketxe batean dirua duela. Ogasunak eskutitz bat bidaltzen du banketxe horretara pertsona horren kontu korronteak geldiarazteko dirua atera ez dezan (bahiketa agindua). Ondoren, pertsona banketxera joaten da dirua ateratzera eta banketxeak utzi egiten digu. Kasu horretan erantzukizuna banketxearena izango da. C) aurreko adibide berdinean, bahiketa agindua betetzen du banketxeko langileak, baina beste ordutegi batean beste bat sartzen da eta hori bere laguna da eta konbentzitu egiten dio dirua ateratzen uzten. D) kotxeak konpontzeko tailer bat dut eta ogasunak badaki zordun baten kotxea bertan dagoela eta ogasunak enbargatu egiten du esanez, kotxeak ezingo duela tailerretik atera. Baina tailerretik ateratzen uzten badu, erantzukizuna izango du. 42.5 eta 6.: erantzukizun mota hau exijitzeko prozedura bat burutu behar da.

ERANTZUKIZUN SUBSIDIARIOA: ogasunak lehendabizi zordun nagusiaren aurka jo beharko du eta honek ezer ez badauka, subsidiarioaren aurka jo beharko du.
43.1. A) administratzaileak enpresa kudeatzen dutenak dira, batzuetan pertsonek enpresa bat sortzen dute baina ez dakite nola antolatu eta kudeatu (diruaren arloan batez ere), eta hori administratzaileak egiten du. Bi mota daude, izatezkoak (bere izena inon agertzen ez dena) eta zuzenbidezkoak (inskribatuta daudenak). Erantzule izan daitezke horietako portaera bat burutzen badute. Askotan, enpresariek defraudatu nahi badute, enpresariak izatezko administratzaile gisa jokatzen dute eta zuzenbidezko administratzaile bat kontratatzen dute dena sinatzeko. Horrela, ogasunak harrapatzen badie eta enpresak dirurik ez badauka, erantzulea zuzenbidezko administratzailea izango da nahiz eta berak ezer ez egin. Baina ogasunak honengatik ikasi egin du eta ondorioz, administrazioak dio erantzuleak biak direla. B) jarduerak burutzeko askotan sozietateak eratzen dira. Irabazi asmoko enpresa bat 2010ean eratu eta 2013ean zergak ordaintzeari uzten dio eta ogasuna bere kontra joango dela badaki. Ondorioz, enpresak, enpresa bera hiltzen usten du: zorrak dituenez, ezin du legalki enpresa itxi eta ondorioz, beste enpresa bat eratzen da (bazkide, administratzaile, produktu, bezero... berdinekin). Enpresa berri hori zorretatik libre dago eta bestea horrela utziz gero eta preskribatzen badu, ogasunak ezin du ezer egin. Honen aurrean, ogasunak dio: enpresa bat hiltzen usten bada modu horretan, gara horretako zorrak gara horretako administratzaileek ordaindu beharko dute (erantzukizun subsidiarioa). C) konkurtsaleko kideak subsidiarioak izan daitezke. E) tipo batek etxe bat egin nahi du eta A S.L konstruktoreari esaten dio etxea egin nahi duela. A S.L-k langileak ditu eta hilero nomina bat jasotzen dute eta kopuru bat nagusiak atxikitzen die. Bi zerga daude etxearen egitearen kostuan: PFEZ eta BEZA. Demagun, A S.L-k ez dituela nahi PFEZ eta BEZA ordaindu nahi etxea egiterako garaian. Ondorioz, enpresa bat tartean jartzen du, B S.L eta A S-L-k B subkontratatzen du. B S.L-k ere langileak eta BEZA ditu. Tipoak B-ri BEZA ordaintzen dio, B S.L-k bere langileen PFEZ ez zuen Ogasunean sartzen. Horrela, prezioa bajuagoa da eta C-k ezin du A-rekin konpetitu. Ondoren, B enpresa desagertu egiten da Ogasunak ez harrapatzeko (zergak ordaintzen ez dituena) eta irabaziak bientzat izango da. Honen aurrean ogasunak dio, obra egitean sortzen diren irregularidadeak kontratatzailearen erantzukizuna izango dela. Hau da, erantzukizuna A-rena da. Demagun, A eta B ez daudela konpintxatuta, eta eskakeatu daiteke esanez bera ez dela berak kontratatu duen enpresaren irregularitateen erantzule. Baina horretarako, B S.L ziurtagiria eman beharko dio ogasunari esanez hortik aurrera egindako iruzurrak bere erantzukizuna izango dela.  Ziurtagiri hori ogasunak 3 eguneko epean eman behar du.
43.2.: enpresa batek bere jarduera burutzeko langileak ditu alde batetik (PFEZ eta hortik zati bat atxikitzen die), eta bestalde, profesional batzuen zerbitzuak ere kontratatzen ditu (BEZA). Zergak ez baditu jartzen, urraketa bat burutzen du: isuna %50koa. Isuna saihesteko hau egiten du: aitorpena aurkeztu, baina diru sarrerak jarri gabe izan ere, horrengatik errekargoak bakarrik ordaindu beharko ditu. Ogasunak ikusten badu, jugada berdina egiten duela behin eta berriz, isuna saihesten ari dela konturatu daiteke eta hau gertatuko da: hori behin eta berriro egiten bada administradoreak izango direla erantzuleak. 
43.4.: erantzukizuna eskatzeko prozedura bat jarraitu behar da.
44.: 
Bi ordezkaritza mota: 
· 45 Legezkoa: jarduteko ahalmena ez dutenentzat, baita pertsona juridikoen kasuan (enpresaren organoen titularra direnak, normalean administratzaileak).
· 46 Borondatezkoa: normalean aholkulari fiskalei ematen zaiena. Zergapeko batek ogasunarekin erlazioak izan ditzake ordezkaritzarik gabe (hau da aitorpena egin dezake ordezkaririk gabe). Baina zenbait kasutan, batez ere, likidazioen kasuan, aholkulari fiskal bat kontratatzen da.
Ordezkapen froga hori behar beharrezkoa da ordezkariak zergapekoaren partez jarduera egikaritzeko (46.2). Froga hori zuzenbideko edozein bideetatik egin daiteke, normalean notarioaren aurrean egiten da eta bertan ematen zaizkio ordezkariari botereak. Ondo zehaztu behar dira botere horiek zeintzuk diren.
46.3.: tramite hutsezko egintza: normalean kontsideratzen da ordezkaria den pertsona gai dela aktak eta horrelakoak sinatzeko. Prozedura barruan, zergadunaren portaera batzuk egoten dira non iraupena moztu bezala egiten den. Kaduzidadea 6 hilabetekoa izaten da, eta demagun 6 hilabetetan ogasunak ez duela egin. Egun batean ordezkaria ogasunera joan eta dokumentu bat entregatzen duela. Hori ez da likidazio bat sinatzea, hortarako badauka boterea baina edozer gauza egiteko boterea ez. Ogasunak kontsideratzen du hutsezko tramiteentzat baduela boterea ordezkariak4
46.7.: zer gertatzen da ordezkaritza botere bat ematen denean baina gaizki egiten duenean? Egintza baliozkotzat hartuko da 10 eguneko epean akatsak zuzentzen badira.
47.: bi zergadun bereizten dira: kanpoan bizi direnak, baina errentak lortzen dituztelako hemengo zergadunak dira eta hauek, ez-egoiliarren ordezkaritza bat izendatu behar dute. Zenbait kasutan ordezkari bat izendatu behar izaten dute, eta hau egin ezean urraketa bat suposatzen du eta ondorioz, isun bat. Zenbait kasutan, ordezkari hauek erantzule ere izan daitezke.
48.: zerga helbidea: pertsona fisikoak eta juridikoak nahi duten lekuan bizi dira eta nahi edo ahal duten lekuan burutzen dituzte jarduera ekonomikoak. Zerga helbidearen arabera, zergapeko horiek leku batean edo beste ordainduko dituzte zergak. Horrek ere suposatuko du zein administraziok eskatuko dizun dirua. Pertsona baten egoitza Espainian badago eta Frantzian lan egiten badu, zergak Espainian ordainduko ditu. Ez badago garbi non duen bizilekua, beste irizpide bat erabiltzen da: irabaziak lortzen dituen tokia. 48.2.: b) pertsona juridikoen kasuan, sozietatearen helbidea baldin eta... : ni naiz enpresa bat eta zergak ordaindu behar ditut, baina ahalik eta gutxien nahi ditut ordaindu, ondorioz, Sozietateen gaineko Zerga gutxien eskatzen den AAEEn ezartzen dut enpresa. Ogasunak honi aurre egiteko, kasu hauetan zerga helbidea izango da berakoa, zuzendaritza zentralizatuta bertan badago. Hau da, mobilak egiteko enpresa Sevillan dago, baina helbidea Gipuzkoan jartzen dut bertan zerga txikiagoa delako. Negozioaren erabaki guztiak Sevillan hartzen dituenez enpresariak, kasu horietan ogasunak esango digu Sevillan egongo dela Zerga Helbidea. Desberdindu egin behar da enpresaren helbidea (non dagoen) eta zerga helbidea (non ordaintzen dituen zergak, zuzendaritza zentrala dagoen lekuan). 48.3.4.: ogasunari beti jakinarazi egin behar zaio non daukagun zerga helbidea eta aldaketen berri ere eman beharko zaio. Aldaketen aurrean informaziorik ematen ez badiogu, ogasunak kontsideratu dezake aurreko helbidea dugula. 48.5.: administrazioak ikuskatu dezake zerga helbidea non dugun eta non bizi garen. 48.6.: arazo asko sortzen dira hemen: diru asko dudanez, zerga asko ordaindu behar ditut. Bi etxe ditut (Bilbon eta Donostian). Gipuzkoako Diputazioak eta Bizkaikoak biek eskatuko didate, eta nahikoa izango da froga bat erakustearekin batak edo besteak deitzeko. Baina batean ordaindu behar da. 
49.art.: zerga guztiek dute zerga gaia edo egitate zergagarria eta hori burutzeak zergapenko izatea suposatzen du eta zergak ordaindu behar izatea. Oinarri zergagarriaren arabera gehiago edo gutxiago ordaindu behar da. Egitate zergagarri hori dirutara pasa behar da eta neurtu egin behar da. Diru kopuru hori neurtzeko 3 metodo daude:
· Zuzeneko zenbatespena. 
· Objektiboa.
· Zeharkako. Subsidiarioa da, hau da, objektiboa eta zuzena aplikatu ezin direnean aplikatuko da.
Soldata bat badaukat, erreza da, zenbat irabazten dudan kontatu behar delako soilik. Jarduera bat burutzen badut, kontabilidade bat egin beharko dut eta bertan ezarriko zait oinarri zergagarria. 
50.art.: zuzeneko zenbatespena: zerga obligazioarekin erlazioa dituzten datu edo elementu guztiak kontutan hartzen dira. 51.art.: zenbatespen objektiboa: ... 52.art.: zeharkakoa: hori gertatzen dela ulertuko da ondorengo kasu horietan.. A) B) ogasunari trabak ezartzea. C) D). Lau kasu hauetako bat ematen denean zeharkako zenbatespena aplikatu daiteke, eta zerren arabera kalkulatuko du oinarria zein den 52.2. 
Zergadunak zerga bat ordaindu behar du, eta zerga zorraren kop. Zehazteko aurrena oinarri zergagarri bat finkatu behar da eta horren arabera zehaztuko da. Baina nola finkatzen da oinarri zergagarri hori? 3 teoria:
· Zuzeneko Zenbatespena: kontabilidadea hartzen da kontutan, errealitateko elementuak
· Zenbatespen Objektiboa: aitorpena egiterakoan errealitateko elementuak ahaztu eta modulo batzuk hartzen dira kontutan. 
*Adibidez: Jatetxe batean:
ZUZENEKO ZENBATESPENEAN:
Sarrerak: menuak (200€) eta tragoak (100€) = 300€
Gastuak: Langileak, generoa.. guztira 100€
Zenbat irabazten du? 200€
ZENBATESPEN OBJEKTIBOAN: magnitude indize eta modulo batzuk aplikatuz ateratzen da. Jarduera guztientzat ez da aplikatzen, batzuentzat soilik. Eta jarduera bakoitzak indize batzuk ditu. 
Moduloak jatetxe batean adibidez:
Argindarra KW---10: 20KW----200
Langileak: nagusiak (bakoitzetik 10), kontratatuak (bakoitzetik 5): 1---10 / 2----10
Mahiak ---- 10: 10---100
Guztira: 320
Datu errealak erabiltzen ditu jakiteko zenbat modulo dituen, baina hemen ez zaigu inporta zenbat gastu eta sarrera dauden.
ZEHARKAKO: Subsidiarioa da, besteak aplikatu ezin direnean eta 52.1-ko suposamenduetan aplikatuko da. Suposamendu hauek gauza bat dute komunean, ogasunak ezin duela benetako datuak jakin alegia.
52.2.a) adibidez, kale berean taberna antzekoak badaude, gutxi gora behera, antzeko irabaziko dute.
53.art.: oinarri likidagarria: 
54.art.: karga tasa: portzentaia bat da.  
55.art.
OINARRI ZERGAGARRIA - MURRIZPENAK= OINARRI LIKIDAGARRIA
OINARRI LIKIDAGARRIA - KARGA TASA = KUOTA
KUOTA - KENKARIAK = KUOTA LIKIDOA
KUOTA LIKIDOA - ordainketa atxikipena, zatikatua eta konturako sarrerak.. = KUOTA DIFERENTZIALA
56.Artikulua: BALIOEN EGIAZTAPENA: ogasunarekin erlazionatzean, tartean errenta batzuk, produktu eta ondasun batzuk egongo dira. Guzti horiei balio bat emango zaie. Baina zein balio? Zergadunak ezartzen dituenak edo ogasunak ezartzen dituena? Artikulu honek dio ondasun horien balioa egiaztatu dezakeela. Izan ere, demagun etxe bat saltzen dudala 2€-tan, hori horrela ezingo da izan. Beraz, ogasunari jartzen dizkiogun errenta eta ondasun horien balioa ez da betirako izango, ogasunak baloratu ditzakeelako. Eta nola egiten du balorazioa? B) ondasun higiezinak katastroa izeneko leku batean ezartzen dira eta bertan beraien balorazioa ezartzen da. D) enpresa baten akzioak saltzen ditut, baina ezin diot nahi dudan balioan saldu, merkatuko kotizazioa hartuko du ogasunak kontutan. 
Balorazioa prozedura berezi batean ezartzen da. Prozedura bakoitzak bere erregelak eta irizpideak jasotzen ditu eta garrantzia handia dauka.
57. zerga zorra: 57.1.: zerga zorra ogasunari ordaindu behar zaiona da eta normalean kuota batekin identifikatzen dugu. Zerga zorraren parte izan daitezke berandutza interesak, errekargoak, epe exekutiboko errekargoak.. zigorrak ez dira zerga zorrak. 
58.art.: zerga zorraren iraungitzea: normalean zorra ordainduz. 
59.art.: diruarekin edo efektu tinbratuen bidez: inprimaki zehatz bat erabiltzean hori jadanik ordaindu egiten da. Baina zergadun batek ordaintzen ez badu, enbargatu diezaioke. 59.2. interes historiko edo artistikoa duten objektuekin ere ordaindu daiteke. Edota zerga zorra generoan ordaintzea, nahiz eta interes historikokoa ez izan, foru arau batek horrela esaten duen kasuetan. 
60.art.: baimendutako entitateen kutxetan (kontu korronteetan).
61.2.: ogasunak esaten badigu zenbait ordaindu, epea: jasotzen denetik 1 hilabetera. 
61.3.4.5
62. adibidez, BEZ eta PFEZ ordaindu behar baditut, identifikatu egin behar ditut zein dan zein eta zein kontu horrontean egin behar dudan. 62.3
63.
64. geroratzea eskatzeko berme bat jarri beharko da, frogatzea momentuan dirurik ez dudala, berandutza interesak ordaindu... epeak kopuruaren arabera desberdinak izango dira. 64.6 oso garrantzitsua praktikan. Zatikapenak bilketa erregelamendu batean jasotzen dira eta ezin da nahi ditugun moduan zatikatu... Zenbait kasutan, aparteko zirkunstantziak ematen badira, 64.8 Foru Aldundiaren eskumenan... bilketa erregelamenduak esaten duena nahi dun tokitik pasako du.
PRESKRIPZIOA:
65.art.: pertsonek (fisiko, juridikoak) eskubide batzuk dituzte, baina horiek egikaritzeko epe bat dago eta horren barruan egikaritzen ez bada, ezin izango dira egikaritu. Preskripzioa 4 urtekoa da.

